
   
 

Die Weichslbrieh 
 

Klickerte ware´s an dem Weichslbaam. 
Was mache mer dermit? Schwer zu saan! 

For plicke sin se vill zu kleen, 
drum in e großes Dunschtglas scheen. 

 
E Stanitzl Zucker druf, dann die Warterei, 
dass der vergehn soll… eins, zwei, drei. 

Doch es hat sei Zeit gebraucht 
bis der sießi Sirop ufgetaucht. 

 
Jetz han mer nor noch Spiritus druf misse tun 

un verkoschte. Sieß un stark genuch? Oder losse ruhn? 
Mit eem Leffl han mer rum geriehrt 

un Gusta uf die Vischinata vergspiert. 
 

Erscht de Leffl abgeleckt 
un kunschtatiert: des schmeckt! 

Kurasch kriet, han mer jetz de Leffl halwer voll 
nunergschlickt un gspiert: wie toll! 

 
Vun dem Hin un Her, vum Kunschtatiere, 

mer muss doch vor em Flaschefille a prowiere. 
Ware mer ufmol ganz damisch, mied un matt 

un vun dem Weichslsaft schun satt. 
 
 

Sin ins Bett gschluppt, han geträmt so scheen, 
dass mer Zepplpolka tanze gehn! 

Dass mer hodwood rufe un ach tappe, 
dass mer tanze in de alde Schlappe. 

 
Wie mer wieder wackrich ware, saat mei Mann, 

er hat nit gewisst, das er ach zepple kann. 
Un ich men druf, mir kennte des doch efter mache, 

Vischinata zutzle, zepple un derdriwert lache. 
 

Weil, wann mer frohgemut dorchs Lewe geht, 
wann em de Sinn zum Zutzle, Zepple steht, 

is es Lewe scheen, hat ach sei Sinn, 
grad wann mer immer älter gin! 

